
Pennod 11: Ymagwedd Systemau Cyfan


Chapter 1: Leadership


Matrix 11.1: Gweithio Gyda’n Partneriaid
  
Cwmpas  
Beth sydd yn y matrics hwn? 
Agwedd allweddol ar lywodraethu clinigol da ar gyfer practis yw dangos bod y practis yn gweithio'n effeithiol gyda rhanddeiliaid a sefydliadau eraill yn y system iechyd a gofal lleol.  Mae hyn yn cynnwys: 
Cydweithredu â phractisau a chontractwyr eraill mewn Cydweithredfeydd a Chlystyrau GMC
Cydweithredu gyda thimau cymunedol, gan gynnwys gofal cymdeithasol ac Iechyd y Cyhoedd
Cydweithredu gyda chydweithwyr gofal wedi'i gynllunio 
Cydweithredu gyda gofal brys ac argyfwng  
Deddf Llesiant Cenedlaethau’r Dyfodol
Gofal Sylfaenol Gwyrddach

Beth sydd ddim yn y matrics hwn? 
Datblygu sefydliadol (pennod 2 Gweithlu)

Cwestiynau Allweddol i'w hystyried ar gyfer y Matrics hwn 
Sut mae'r practis yn dangos ei fod yn gweithio'n effeithiol yn yng nghydweithredfa a/neu Glwstwr y GMC i wella gofal ei gleifion? 
A all y practis ddangos ei fod wedi defnyddio ymagwedd Iechyd y Boblogaeth tuag at wella gofal ei gleifion o fewn cydweithredfa/clwstwr y GMC? 
Sut mae gweithio gyda'r Tîm Iechyd y Cyhoedd Lleol wedi gwella dylanwad gofal cydweithredfa/clwstwr y GMC ar gyfer y boblogaeth leol? 
A yw'r practis wedi gweithio gyda chydweithredfa/clwstwr y GMC i fynd i'r afael ag anghydraddoldebau iechyd yn yr ardal leol?
Sut mae'r practis yn arwain neu'n dylanwadu ar wasanaethau a ddarperir ar y lefel clwstwr neu ardal leol, os na all ddarparu'r gwasanaeth yn uniongyrchol i'w gleifion ar ei ben ei hun? 
Sut mae'r practis yn dangos ei fod yn myfyrio ar ei atgyfeiriadau i ofal wedi ei gynllunio a heb ei drefnu, ac yn cynllunio sut y bydd yn darparu gofal yn agosach i'r cartref? 
Sut mae'r practis yn helpu i ailgydbwyso adnoddau ar draws y system, fel y gall gyflawni gofal yn agosach i'r cartref? 
Sut mae'r practis yn dangos bod ei benderfyniadau yn ystyried nodau Deddf Llesiant Cenedlaethau'r Dyfodol a Gofal Sylfaenol Gwyrddach?  
Hunanasesiad ar lefel 1 ar gyfer y matrics hwn 					 
Mae Lefel 1 pob matrics yn darllen fel a ganlyn: - 				 
 
[bookmark: _Hlk161991180]Lefel 1:  Dim sicrwydd. Ni all y Practis ddangos bod y Practis wedi cyflawni unrhyw un o'r lefelau eraill, ond mae'r Practis yn gweithio tuag ato.

Sylwch fod geiriad y lefel hon yn parhau'n uchelgeisiol. Dewiswch y lefel hon os na all y practis fodloni'r meini prawf ar gyfer lefel 2. 

Beth i'w ddangos i hunanasesu fel lefel 2 ar gyfer y matrics hwn? 
[bookmark: _Hlk161991198]Lefel 2: Sicrwydd Cyfyngedig. Gall y Practis ddangos rhai elfennau o broses (e.e. fframwaith, rhestr wirio, polisi neu brotocol, hyfforddiant staff, cynllun, mesurau, arweinydd practis a enwir ar gyfer y prosiect), ond nid yw’r Practis wedi cwblhau cylch eto. 

 
 
  
Gallai enghreifftiau (nid rhestr gynhwysfawr) sy’n bodloni hunanasesiad lefel 2 gynnwys: 
Mae gan y practis arweinydd brwdfrydig iawn ar gyfer Practis Cyffredinol Gwyrddach sydd wedi perswadio rheolwr y practis i newid arferion prynu’r practis, ond does dim cofnod o'r partneriaid yn trafod nac yn cytuno i gadw'r newidiadau i fynd. 
Mae'r practis yn mynychu cydweithredfa’r GMC fel sy'n ofynnol yn gytundebol, ond nid oes cofnod bod cynrychiolydd y practis yn gwneud cyfraniad sylweddol yn rheolaidd at newid gwasanaethau. 
Mae'r clinigwyr unigol sy'n atgyfeirio yn cael adborth unigol ar eu hatgyfeiriadau gofal wedi'i gynllunio gan ymgynghorwyr drwy PCCC, ond nid oes trafodaeth wedi’i chofnodi gan y practis sy’n dangos bod yr adborth a'r dysgu’n cael eu rhannu rhwng y clinigwyr. 
Mae cynrychiolydd y practis wedi clywed y tîm iechyd y cyhoedd lleol yn cyflwyno mewn cyfarfod cydweithredol/clwstwr am rai syniadau diddorol i hyrwyddo ymddygiad iach yn y boblogaeth leol. Trafododd cynrychiolydd y practis y rhain yn ôl yng nghyfarfod tîm y practis ond nid oedd cytundeb ynghylch beth, os o gwbl, y byddai'r practis yn ei wneud i gefnogi'r fenter ar hyn o bryd.
Mae tîm y practis yn trafod cleifion ar y gofrestr gofal lliniarol yn rheolaidd, ond yn aml, nid yw’r nyrsys ardal a gwasanaethau cymunedol eraill yn mynychu. Cymerir nodiadau yn y cyfarfodydd hyn, ond ni chymerir unrhyw gamau i ddarganfod pam nad yw'r nyrsys ardal yno. 
Gallai dogfennau i gefnogi enghreifftiau o'r fath gynnwys dogfennu DDdAau, newidiadau i oruchwyliaeth, cofnodion sesiynau dysgu, ac ati. 
 
DS: Nid yw hunanasesiad Lefel 2 yn gofyn bod pob un o'r pynciau a restrir uchod o dan Cwmpas, na'r dogfennau/elfennau a nodir uchod o dan enghreifftiau, wedi cael sylw llawn. Mater i'r practis yw ystyried pa mor gynhwysfawr i fynd i'r afael â'r rhain ar gyfer lefelau aeddfedrwydd uwch hunanasesiadau.  
 
Beth i'w ddangos i hunanasesu fel lefel 3 ar gyfer y matrics hwn? 
 
[bookmark: _Hlk161993258]Lefel 3: Sicrwydd Rhesymol. Gall y Practis ddangos bod y Practis wedi cwblhau cylch dysgu fel practis a gwneud newidiadau i brosesau o ganlyniad i hynny.

Gan ddechrau gyda'r hunanasesiad lefel 2, yna mae'n dilyn y byddai gwneud gwerthusiad, ac yna myfyrio a gweithredu arno, yn galluogi hunanasesu fel lefel 3. Gallai'r gwerthusiad fod yn archwiliad neu’n gylch dysgu fel CGAG, archwiliad clinigol, prosiect gwella ansawdd, neu DDdA gyda chynllun gweithredu wedi'i gwblhau. 
 
Os yw'r broses yn cynnwys adolygu'r newidiadau hynny flwyddyn ar ôl blwyddyn ac yn ymdrin ag ystod eang o bolisïau ac yn cynnwys y tîm ehangach, yna ystyriwch hyn fel un sy'n bodloni lefel 4.  
 
Gallai enghreifftiau (nid rhestr gynhwysfawr) sy’n bodloni hunanasesiad lefel 3 gynnwys: 
Mae gan y practis arweinydd brwdfrydig iawn ar gyfer Practis Cyffredinol Gwyrddach sydd wedi rhoi cyflwyniad i'r tîm clinigol ar y newidiadau y gallant eu gwneud o ran presgripsiynu ac arferion i gefnogi gweithredu yn erbyn newid yn yr hinsawdd. Cafodd hyn dderbyniad da ac o ganlyniad, cytunwyd ar gyfres o gamau gweithredu a'u cofnodi. 
Mae'r practis yn mynychu cydweithredfa’r GMC fel sy'n ofynnol yn gytundebol, ac mae cynrychiolydd y practis newydd roi cynnig ar ymagwedd newydd. Yng nghyfarfod y practis yr wythnos cyn y cyfarfod clwstwr diwethaf, gofynnwyd i bob clinigwr awgrymu materion i'w trafod a sut yr hoffent eu gweld yn cael eu datrys e.e. newid gwasanaethau.  Yna cododd y cynrychiolydd y pynciau hyn a gwnaeth awgrymiadau ar gyfer atebion a chefnogi trafodaeth adeiladol. Mabwysiadwyd rhai o'r materion a'r atebion gan arweinydd y clwstwr a chawsant eu huwchgyfeirio i'r Bwrdd Iechyd a'r Bwrdd Partneriaeth Rhanbarthol. 
Mae'r clinigwyr atgyfeirio unigol yn cael adborth unigol ar eu hatgyfeiriadau gofal wedi'i gynllunio gan ymgynghorwyr drwy PCCC. Mae'r practis bellach wedi ymuno â'r Prosiect Cynllun Gwella Ansawdd Llythyr Atgyfeirio lleol ac mae wedi adolygu eu data atgyfeirio a ddarparwyd gan y Bwrdd Iechyd ac wedi cymharu eu llythyrau atgyfeirio i CTLl, Orthopaedeg a Gynaecoleg yn erbyn canllawiau a llwybrau y cytunwyd arnynt yn genedlaethol. Mae'r tîm wedi cytuno ar gamau i wella cydymffurfio â'r llwybrau i’r dyfodol. 
Yn dilyn cyflwyniad clwstwr/cydweithredfa, mae tîm y practis wedi cytuno i gefnogi awgrymiadau'r tîm iechyd y cyhoedd lleol ar gyfer gwella ymddygiad iach y boblogaeth leol. Mae tîm y practis wedi cytuno i ganiatáu nyrs practis i weithio ochr yn ochr ag ymarferydd iechyd y cyhoedd i ymweld â chymunedau sydd â'r sgorau ymddygiad iach isaf, am dri mis ac adrodd yn ôl.
Mae tîm y practis yn trafod cleifion ar y gofrestr gofal lliniarol gyda’r gwasanaethau cymunedol yn rheolaidd, ond yn aml, nid yw’r nyrsys ardal yn mynychu. Mae’r nyrs practis arweiniol bellach wedi rhannu nodiadau o'r cyfarfodydd, ac unrhyw benderfyniadau a wnaed, gyda'r nyrs ardal arweiniol ar ôl hynny. Mae'r tîm Nyrsys Ardal yn brin o staff ac felly mae'n cael anhawster yn mynychu cyfarfod y practis ond mae wedi awgrymu bod y cyfarfod gofal lliniarol yn cael ei gyfuno gyda phractis cyfagos. Bydd y partneriaid yn ystyried yr awgrym hwn ac yn ei drafod gyda'r practis arall.
Gallai dogfennau i gefnogi enghreifftiau o'r fath gynnwys: 
Adroddiad DDdA a chofnodion cyfarfod lle cafodd ei drafod gyda chamau gweithredu’n cael eu cofnodi. 
Cynllun addysg/dysgu y practis yn deillio o DDdA. 
Crynodebau o adborth o arolygon staff, a chynlluniau gweithredu sy'n deillio ohonynt 
CGAG, archwiliad clinigol, prosiect gwella ansawdd 
 
Beth i'w ddangos i hunanasesu fel lefel 4 ar gyfer y matrics hwn? 
[bookmark: _Hlk161991497]Lefel 4: Sicrwydd Sylweddol. Gall y Practis ddangos bod tîm y practis yn gweithio gyda system fonitro effeithiol, gyda chylchoedd dysgu lluosog ar draws ehangder y matrics.

Myfyrio ar 
lefel 2 yn benderfyniad i weithredu newid, ond heb werthusiad 
lefel 3 yn newid ar waith gyda gwerthusiad wedi'i gofnodi 
lefel 4 fyddai fod newid wedi ei weithredu gyda thystiolaeth o werthusiad dro ar ôl tro a chyfranogiad ehangach tîm y practis. Bydd hyn yn cyd-fynd â nifer o newidiadau sydd wedi ymwreiddio'n gadarn yn niwylliant y practis ac mae bellach yn fusnes fel arfer. 
 
Gallai enghreifftiau (nid rhestr gynhwysfawr) sy’n bodloni hunanasesiad lefel 4 gynnwys: 
Mae gan y practis arweinydd brwdfrydig iawn ar gyfer Practis Cyffredinol Gwyrddach wnaeth berswadio’r partneriaid i gofrestru ar gyfer fersiwn newydd o’r Cynllun. Mae'r partner wedi rhannu'r canlyniadau gyda'r tîm, ac wedi cwblhau mwy o gylchoedd o brosiectau Gwella Ansawdd ac wedi cofnodi'r canfyddiadau a'u cyflwyno i'r cynllun.
Mae'r practis yn mynychu cydweithredfa’r GMC fel sy'n ofynnol yn gytundebol, ond mae cynrychiolydd y practis yn gwneud cyfraniad sylweddol i newid gwasanaethau trwy awgrymu syniadau ac atebion ym mhob cyfarfod. Dangosir hyn gan y cofnodion sy'n sôn am gyfraniad y cynrychiolydd, a hefyd cynlluniau'r clwstwr sy'n dangos cyfraniad y practis bob blwyddyn. 
Mae tîm y practis wedi defnyddio'r llinell cyngor ac arweiniad o bell yn aml (e.e. Cyswllt Meddygon Ymgynghorol) i drafod achos clinigol heb orfod gwneud atgyfeiriad i ofal wedi ei gynllunio neu heb ei drefnu. Mae dangosfwrdd byw y practis a ddarperir gan Cyswllt Meddygon Ymgynghorol yn offeryn defnyddiol ar gyfer trafodaethau ac fe'i defnyddiwyd sawl gwaith yng nghyfarfodydd tîm y practis i ddangos sut y gellid rheoli cleifion yn llwyddiannus mewn ffordd wahanol.
Mae tîm y practis yn trafod cleifion ar y gofrestr gofal lliniarol a'r rhestr mynychwyr mynych yn rheolaidd. Oherwydd sgyrsiau cynharach, mae diwrnod ac amseroedd y cyfarfod wedi newid, ac mae'r Nyrsys Ardal bellach yn mynychu'n fwy cyson fel y dangosir gan gofnodion cyfarfodydd.

Fel arfer, bydd gan bractis sy’n hunanasesu ar lefel 4 enghreifftiau lluosog ar gyfer y matrics hwn yn hytrach na dibynnu ar un categori o newid gyda chylchoedd lluosog. Os nad oes sicrwydd a yw'r practis yn bodloni’r maen prawf "sicrwydd sylweddol" hwn, dewiswch hunanasesiad lefel 3, ac anelu at lefel 4 pan fydd mwy o dystiolaeth i sicrhau hyn.   
  
Beth i'w ddangos i hunanasesu fel lefel 5 ar gyfer y matrics hwn? 
 
[bookmark: _Hlk161991556]Lefel 5: Enghraifft. Gall y Practis ddangos bod gan y Practis system fonitro effeithiol, gyda chylchoedd dysgu lluosog, A gall y Practis ddangos bod y Practis wedi trafod y dysgu gyda chymheiriaid y tu allan i'r Practis (e.e. mewn cyfarfod Cydweithredfa/Clwstwr GMC, Cydweithredfa Nyrsio Gofal Sylfaenol, Asesiad Hyfforddiant Safle Practis Meddyg Teulu ac ati).


[bookmark: _Hlk161990979]Byddai hyn yn gofyn am rywfaint o ddilysu'r gwaith yn allanol. Gallai hyn gynnwys rhannu'r gwaith gyda chydweithredfa / clwstwr GMC a derbyn adborth gan aelodau, adolygiad cymheiriaid gan Bractis arall, neu arolygiad gan gorff swyddogol fel AGIC neu Llais. Dylai'r gwaith eisoes fod wedi bodloni'r gofynion ar gyfer lefel 4 - h.y. mwy nag un cylch dysgu - felly ni fyddai rhannu cylch dysgu heb ei ddatblygu yn cyfrif ar gyfer lefel 5.   
Gallai enghreifftiau (nid rhestr gynhwysfawr) sy’n bodloni hunanasesiad lefel 5 gynnwys:
Mae practis yn ymgymryd â'r Cynllun Gofal Sylfaenol Gwyrddach am ail flwyddyn. Mae'n gwahodd fferyllfeydd a deintyddion cymunedol lleol i'r practis i glywed am y cynllun ac maent yn rhoi adborth ar berfformiad y practis hyd yma ac yn awgrymu ffyrdd y gallai'r practis fynd ymhellach. 
[bookmark: _Hlk163639688]Canllawiau Cenedlaethol ac adnoddau (rhai dolennau ar gael yn Saesneg yn unig)
Cwestiynau Cyffredin Gofal Sylfaenol Gwyrddach - Mai 2022 22 (1).pdf (gig.cymru) 
Llwybrau Iechyd Caerdydd a’r Fro (communityhealthpathways.org) 
Hywel Dda yn Fyw (communityhealthpathways.org) 
Deddf Llesiant Cenedlaethau’r Dyfodol (Cymru) 2015: yr hanfodion [HTML] | LLYW.CYMRU 
Hafan - Iechyd CymunedolLlwybrau Iechyd Cwm Taf Morgannwg
Bae Abertawe Fyw (communityhealthpathways.org)
Aneurin Bevan Fyw (communityhealthpathways.org)
 
Dogfennau enghreifftiol a gyflwynwyd gan bractisau yng Nghymru 

